
Annotatsiya:  maqolada   umumiy o‘rta ta’lim tizimida jamoaviy aytim va musiqiy 

savodxonlik faoliyatlarning o‘rni, ahamiyati va ularning mantiqan o‘zaro bog‘liqligi, 

shuningdek o‘ziga xos xususiyatlari hususida  fikr-mulohazalar bildiriladi. 

Kalit so‘zlar: ta’lim tizimi, musiqa faoliyati, faoliyat bosqichlari, ta’lim mazmuni, 

musiqa savodxonligi, pedagogik vazifalar, cholg‘u asboblari, musiqa  tarbiyasi, ijrochilik 

malakalari. 

 

Yosh  avlodni  har  tomonlama  voyaga  yetkazishda,  barkomol  inson  qilib  

tarbiyalashda  musiqa madaniyati darslari faoliyatlarining o‘rni va   ahamiyati  benihoyat  

kattadir. Zero, musiqa tarbiyasining mazmuni serqirra bo‘lib, faoliyatlar asosiy o‘rinni 

egallaydi. Shu bois, musiqiy ta’lim mazmuni va uslubida bir xillikdan voz kechish dars 

tarkibidagi musiqa faoliyatini o‘ziga xos bo‘lgan zamonaviy tashkil etish hayotiy misollar bilan 

boyitib borishni taqozo etadi. 

Bugungi kunda  “Umumiy  o‘rta  ta’lim  tizimida  ilg‘or xalqaro  tajriba va jamiyatning 

zamonaviy talablariga muvofiq sifatli ta’lim olish imkoniyatlarini yaratish, o‘quv-tarbiya 

jarayonida zamonaviy pedagogik texnologiyalarni qo‘llash, ta’lim xizmatlari bozorida 

raqobatni rivojlantirish   orqali  umumiy  o‘rta ta’limni  yangi  bosqichga  olib  chiqish zarur” 

[1]. 

Hozirgi zamon ta’lim tizimini rivojlantirish va uni jahon andozalari darajasiga olib 

chiqish ta’lim sohasining ustuvor  vazifalaridan  biri  hisoblanadi.  Respublikamizda “Ta’lim  

to‘g‘risida”gi  Qonun  qabul  qilinib,  barcha  o‘quv fanlari  qatori,  musiqa  madaniyati fani 

uchun ham zamon talabi asosida yangi milliy o‘quv dasturi yaratildi.   

Maktab  o‘quvchilariga  musiqa  ta’limi  berish  bilan  bir  qatorda,  uning badiiy  

ijodkorlik qobiliyatini o‘stirish, vokal-xor malakalarini rivojlantirish, musiqani idrok etish, 

musiqiy savodxonligi,  ritmik  jo‘r  bo‘lish  kabi  mahoratlarini  oshirish  “Musiqa  madaniyati”  

fani  dasturida  alohida  uqtirilgan.  Boshlang‘ich  sinflarda  musiqa  ta’limining  poydevori  

quriladi. Unda musiqaga oid barcha bilimlar (xor bo‘lib kuylash, musiqa savodi, musiqa 

tinglash, musiqaga xos harakatlar bajarish, cholg‘u  asboblarida  ritmik  jo‘r  bo‘lish)  beriladi.  

Zamonvaiy  musiqa  madaniyati fani  mashg‘ulotlari  o‘quvchilarning  yosh  

xususiyatlari  va ruxiyatiga  mos  ravishda  ashula  aytish,  musiqa  janrlari,  musiqa  nazariyasi  

tarixi  va boshqalar  yuzasidan  suhbatlar,  munozaralar  uyushtirish,  muommoli  vaziyatlar  

yaratish notaga qarab kuylash, cholg‘u asboblarni chalish, musiqaga ritmik jo‘r bo‘lish, musiqali  

topishmoqlarni qamrab olib, mazmun jihatdan bolalarni qiziqtira olish kerak. 

  O‘zbekistonga  hos  milliy  qadriyatlar,  an’analar,  xalq  ijodi,  musiqa  bolalarning  

idrok  etish  qobiliyati darajasida  sekin-asta, bosqichma-bosqich  tatbiq  etish  nazarda  tutiladi. 

Milliy shiuv dasturida Tkiritilgan  asarlar, musiqa  repertuari  o‘quvchilarda  jonajon  Vatanga  

muxabbat,  mehnatsevarlik,  tabiatni e’zozlash,  do‘stlik,  xamjixatlik  rahm-shavqat  kabi  xislar  

musiqiy  obrazlar  orqali  idrok etishga qaratilgandir. 

 Ma’lumki, musiqa tarbiyasining ilk kurtaklari oilada shakllantiriladi.. Bog‘chada 

boshlangan tizimli musiqa tarbiya vazifalari birinchi sinfda davom ettirilishi kerak. Bolalarda 

musiqiy his-tuyg‘uni shakllantirish,  turli harakterdagi musiqalarga qiziqish va  ta’sirchanlikni  

tarbiyalash,  musiqiy  idrokni  rivojlantirish,  o‘zbek  xalqining  mumtoz kuylariga  muxabbat  

uyg‘otish kabilar  mazkur sinfda o‘tiladigan musiqa darsining asosiy vazifalaridir.  

Dars  jarayonida  kuyidagi  ijrochilik  malakalarini  shakllantirish  zarur: ovozni ijroga 

to‘g‘ri shakllantirish,  musiqa ostida ritmik harakatlarni ifodali  bajara   olish, cholg‘u asboblarni 

tovush tembiriga ko‘ra ajrata bilish va ularni aniq uslublarda, bolalar cholg‘u asboblarda chalish 

o‘rgatish. 

Vokal va xor malakalari  alohida ahamiyat kasb etadi. Jamoaviy aytim dagi holat: o‘tirib 

kuylaganda qo‘llar, tizzalar ustiga qo‘yiladi. Turib kuylaganda esa qo‘llar ikki yonga erkin 

tushiriladi. Gavda va bosh zo‘riqtirmasdan  to‘g‘ri tutiladi. Nafasni xamma bilan birga, ko‘krak 

yelkalarni ko‘tarmasdan, shovqinsiz nafas olish lozimligi uqtiriladi.  

Qo‘shiq  kuylaganda  musiqa cholg‘usiga,  asarning ijro sur’ati   va  dinamik  tuslarga  

rioya  qilishga o‘rgatish ham muhim. Qo‘shiq matni  so‘zlarini aniq va tushunarli qilib talaffuz 

etish. Kuylayotganda  dirijyorlik ishoralariga amal qilish asar badiiy ijrosini ta’minlashga 

yordam beradi. 

Qo‘shiq kuylash  quyidagi metodik ko‘rsatmalarga risoya qilish lozim. 

-  baqirib, kuchayib, ashula aytishga yo‘l qo‘ymaslik, bolalarning o‘ziga xos tiniq  

ovozda aytishlariga erishish; 

-  bolalar ovoziga noqulay tonliklarda kuylattirmaslik; 

-   dars davomida beto‘xtov  qo‘shiq kuylayvermaslik. 

- noqulay tonlikdagi qo‘shiqlarni qulay tonlikka ko‘chirib (transpozitsiya) qilish. 

O‘quvchilarni  ikki  ovozga  ajratgandan  keyin,  ularni  guruhlarga  bo‘lish  maqsadga 

muvofiq. Har bir ovoz guruhining alohida kuylash malakalarini egallashi o‘quvchalarni ko‘p 

ovozlik jamoaviy aytimiga  tayyerlab  boradi  va  ularda  mustakillik tuyg‘usini tarbiyalaydi.  

O‘quvchilarga  milliy o‘quv dasturidagi  qo‘shiqlarni kuylashga kirishishdan avval,  albatta  

ovozlarni  sozlash  uchun  aytim mashqlari o‘tkaziladi. Asarni  kaysi  tonlikda  yozilganligini  

aniqlab,  tovushlarni  kuylatish   lozim.   

Ovoz va  tinglash  qobiliyatlarni  rivojlantirish  uchun qulay tovushlardan boshlab bir  

yoki  ikkita  mashqlar kuylattiriladi. Musiqiy-ijodiy faoliyatda esa  bolalarni turli oxanglardan  

kuy  yaratishga  undash:  biror  kichik  kuylarni  boshlab,  davomini kuylab berish, kichik she’r 

parchasiga  mos musiqa “bastalash” ga undash mashg‘ulot mazmunini boyitishga xizmat qiladi. 

Musiqa savodxonligi bosqichida o‘quvchyailar: 

- baland, past va o‘rtacha tovushlar (registrlar) xaqidagi tushunchalarni o‘zlashtirishi; 

- notalar  yozuvini  avval  grafik  chiziqlarida,  so‘ng  esa  nota  chiziqlarida,  skripka  

kaliti,  notalarning  nomini  aytib kuylay olishi; 

- tovushlar  cho‘zimini,  uzun-qisqaligini  bilish,  notalarning  yozilishi  va  kuylarini 

bilishi;  

- eng oddiy sur’at va tuslarning kuylash darajasini bilish. 

-  dinamik belgilarni ajrata bilish. 

-  major va minor tonligi haqida ma’lumot va tushunchaga ega bo‘lishi talab etiladi. 

Xullas, musiqa  madaniyati darslarida musiqiy faoliyatlarning ahamiyati va o‘rni muhim 

bo‘lib, barcha  faoliyatlarni amalga oshirishda  o‘zaro mantiqiy bog‘liqlikni ta’minlab, 

o‘quvchilarning musiqiy madaniyatini  rivojlantirishga e’tibor qaratilsa, shubhasiz, ta’lim 

samaradorligini oshirishga yordam beradi.  

